
ᖁᐱᕐᕈᐊᕐᔪᐃᑦ ᐊᓂᖅᑎᕆᔾᔪᑎᒥ ᓄᕙᖕᓂᕐᒥ (Hi), ᓯᐊᒻᒪᒍᓐᓇᖅᑐᖅ 
 

ᑭᓲᖕᒪᑦ ᖁᐱᕐᕈᐊᕐᔪᐃᑦ ᐊᓂᖅᑎᕆᔾᔪᑎᒥ ᓄᕙᖕᓂᕐᒥ ᐋᓐᓂᐊᖅ? 
ᖁᐱᕐᕈᐊᕐᔪᐃᑦ ᐊᓂᖅᑎᕆᔾᔪᑎᒥ ᓄᕙᖕᓂᕐᒥ (Hi) ᖁᐱᕐᕈᐊᕐᔪᐃᑦ ᒪᒥᓴᒐᒃᓴᐅᔫᔪᖅ ᐱᑎᑦᑎᓲᖅ ᐱᕐᔪᐊᕐᑐᒥᒃ ᐊᒻᒪᑎᕐᓂᕐᓂᒃ. 
ᖁᐱᕐᕈᐊᕐᔪᐃᑦ ᐊᓂᖅᑎᕆᔾᔪᑎᒥ ᓄᕙᖕᓂᕐᒥ ᐊᒻᒪᑎᕐᓂᓕᖅᑎᑦᑎᔪᓐᓇᖅᑐᑦ ᐃᒡᒋᐊᕐᒥᒃ ᐊᓱᐃᓛᒃ ᓯᐊᒻᒪᖑᓐᓇᖅᑐᖅ 
ᐱᑎᑦᑎᓗᓂ ᖃᕋᓴᐅᑉ ᑲᕕᓯᐊ ᐃᒻᒪᒃᓗᓂ (ᐊᒻᒪᑎᕐᓇᖅ ᐊᓗᒃᓴᖓᓂ ᖃᕋᓴᐅᑉ ᕿᑎᕋᐅᓪᓗ), ᐳᕙᖕᒥᒍᑦ ᐃᒻᒪᒃᓯᒪᔪᖅ ᓄᕙᖕᒥᒃ 
(ᐱᕐᔪᐊᖅᑐᖅ ᐊᒻᒪᑎᕐᓇᖅᑐᖅ ᐳᕙᖕᓂ), ᓯᐅᑎᒥᒃᓘᓐᓃᑦ, ᐅᕕᓂᖕᒥᑦ, ᓇᒡᒍᐊᕐᒥ ᐊᐅᖕᒥᓪᓘᓐᓃᑦ ᐊᒻᒪᑎᕐᓂᕐᓂ.   
 
ᑭᓲᖕᒪᑕ ᖃᐅᔨᒪᓇᕈᑏᑦ ᖁᐱᕐᕈᐊᕐᔪᐃᑦ ᐊᓂᖅᑎᕆᔾᔪᑎᒥ ᓄᕙᖕᓂᕐᒥ ᐋᓐᓂᐊᒥᒃ?  
ᖃᐅᔨᒪᓇᕈᑏᑦ ᒪᓕᒐᔭᖅᑐᑦ ᐃᓚᖓᓂ ᑎᒥᐅᑉ ᐊᕝᕗᖅᑐᒥᒃ ᖁᐱᕐᕈᐊᕐᔪᐃᑦ ᒪᒥᓴᒐᒃᓴᐅᔫᔪᓂᒃ. ᖃᐅᔨᒪᓇᕈᑏᑦ ᖃᕋᓴᐅᑉ 
ᑲᕕᓯᐊ ᐃᒻᒪᖕᓄᑦ ᐃᓚᐅᑎᑦᑎᔪᓐᓇᖅᑐᑦ ᐆᓇᑲᑕᖕᓂᕐᒥᒃ, ᕿᕋᑕᓗᓂ ᖁᖓᓯᖅ, ᓂᐊᖁᙳᑲᑕᖕᓂᖅ ᐊᒻᒪᓘᓐᓃᑦ 
ᑕᐅᑐᓕᕌᖓᑕ ᖃᐅᒪᔪᒥᒃ. ᓄᑕᕋᓛᓂᒃ, ᐱᑎᑦᑎᑐᐃᓐᓇᕆᐊᓕᒃ ᓂᕆᑦᑎᐊᑲᑕᙱᓐᓂᕐᒥᒃ ᐃᒥᕐᓂᕐᒥᓘᓐᓃᑦ, ᒥᕆᐊᑲᑕᖕᓂᕐᒥᒃᓗ.  
 
ᖃᐅᔨᒪᓇᕈᑏᑦ ᐳᕙᖕᒥᒍᑦ ᐃᒻᒪᒃᓯᒪᔪᖅ ᓄᕙᖕᒥᒃ ᐃᓚᐅᑎᑦᑎᔪᓐᓇᖅᑐᖅ ᐆᓇᑲᑕᖕᓂᕐᒥᒃ, ᐊᓂᖅᑎᕆᑦᑎᐊᙱᓐᓂᕐᒥᒃ 
ᓱᒃᑲᓕᔪᒥᒃᓘᓐᓃᑦ ᐊᓂᖅᑎᕆᓂᕐᒥᒃ, ᖁᐃᖅᓱᑲᑕᖕᓂᕐᒥᒃ ᐊᒻᒪᓘᓐᓃᑦ ᓴᒡᕕᒃᑯᑦ ᐋᓐᓂᐊᕐᓂᖅ.  
 
ᑭᐊ ᐱᔪᓐᓇᖅᐸᖓ? 
ᐱᔭᐅᔪᓐᓇᕋᓗᐊᖅᑎᓪᓗᒍ ᖁᐱᕐᕈᐊᕐᔪᐃᑦ ᐊᓂᖅᑎᕆᔾᔪᑎᒥ ᓄᕙᖕᓂᕐᒥ ᖃᓄᑐᐃᓐᓇᖅ ᐅᑭᐅᓕᖕᓄᑦ, ᓄᑕᕋᓛᑦ ᓄᑕᖅᑲᓪᓗ 
ᑐᖔᓃᑦᑐᑦ ᑕᓪᓕᒪᓂᒃ ᐅᑭᐅᓕᖕᓂ ᐱᓗᐊᒐᔪᒃᑐᑦ ᐋᓐᓂᐊᓕᕐᓂᕐᒥᒃ.  
 
ᖃᓄᖅ ᐃᓅᑉ ᐱᓇᔭᕐᒪᒍ? 
ᓯᐊᒻᒪᒃᑎᑕᐅᓲᖅ ᐊᒃᑐᖅᓯᓂᒃᑯᑦ ᐃᒪᕐᓂᒃ ᓱᕐᓗᓂᙶᖅᑐᓂᒃ ᖃᓂᕐᓂᒃᓘᓐᓃᑦ ᑭᓇᒥᑭᐊᖅ ᐋᓐᓂᐊᖃᖅᑐᒥᒃ, ᑯᓂᒃᓯᓂᒃᑯᑦ, 
ᐊᒥᖅᑳᖃᑎᖃᕐᓂᕐᒥᒃᓘᓐᓃᑦ ᓂᕿᒥᒃ, ᑲᑭᐊᖕᓂᑦ, ᐊᓘᑎᓂᒃ, ᓴᕕᖕᓂᒃ/ᐅᓗᓂᒃ ᐃᒥᕈᑕᐅᓲᓂᒃᓘᓐᓃᑦ ᐃᒥᐅᑎᓂᒃ.  
 
ᖃᓄᖅ ᒪᒥᓴᖅᑕᐅᔾᔪᑎᖃᕐᒪᑦ? 
ᒪᒥᓴᐅᑎᑦ ᐊᑐᖅᑕᐅᔪᓐᓇᖅᑐᑦ ᒪᒥᓴᕋᓱᒃᓗᒍ; ᐱᒻᒪᕆᐅᔪᖅ ᐱᓗᒍ ᒪᒥᓴᐅᑎ ᕿᓚᒻᒥᐅᔪᒃᑯᑦ. ᐋᓐᓂᐊᕕᖕᒥ ᐱᓕᕆᔩᑦ 
ᐋᖅᑭᒃᓯᓇᔭᖅᑐᖅ ᓇᓕᐊᑉᓂᒃ ᒪᒥᓴᐅᑎᒥᒃ ᐱᐅᓛᖑᔪᓐᓇᖅᑐᒥᒃ ᒪᒥᓴᕐᓗᒍ ᐋᓐᓂᐊᖅ.  
 
ᖃᓄᖅ ᐱᑦᑕᐃᓕᑎᑕᐅᔪᓐᓇᖅᐸ? 

• ᐊᑦᑕᕐᓇᙱᑦᑐᒥᒃ ᐋᓐᓂᐊᓕᕇᒃᑯᑎᑕᓕᒃ ᐊᑐᐃᓐᓇᕐᒥᒃ ᐃᓚᖏᓐᓄᑦ ᖃᓄᐃᑦᑑᓂᕐᓄᑦ ᖁᐱᕐᕈᐊᕐᔪᐃᑦ 
ᐊᓂᖅᑎᕆᔾᔪᑎᒥ ᓄᕙᖕᓂᕐᒥ. ᖁᐱᕐᕈᐊᕐᔪᐃᑦ ᐊᓂᖅᑎᕆᔾᔪᑎᒥ ᓄᕙᖕᓂᕐᒥ ᖃᓄᐃᑦᑑᓂᖓ b (Hib) 
ᐋᓐᓂᐊᓕᕇᒃᑯᑎᖓ ᐱᖁᔭᐅᔪᖅ ᓄᑕᖅᑲᓄᑦ ᓄᓇᕗᒻᒥ. ᐅᖃᖃᑎᒋᓗᒍ ᐋᓐᓂᐊᕕᖕᒥ ᐃᖅᑲᓇᐃᔭᖅᑎ 
ᖃᐅᔨᒪᒋᐊᕐᓗᑎᓪᓗ ᓄᑕᕋᖅᐱᑦ ᐋᓐᓂᐊᓕᕇᒃᑯᑎᓕᖅᑕᐅᔾᔪᑎᖏᑦ ᐅᓪᓗᒥᒨᖓᖕᒪᖔᑕ.  

• ᐅᐊᓴᒐᔪᒃᓗᖏᑦ ᐊᒡᒐᑎᑦ, ᖁᐃᖅᓱᖅᐸᒃᓗᑎᑦ ᑕᒋᐅᒃᓗᑎᓪᓗ ᑲᒃᑭᐅᑎᒃᓴᒧᑦ ᐅᕝᕙᓘᓐᓃᑦ ᐃᑯᓯᖕᓄᑦ 
ᐊᐃᖕᓄᓪᓘᓐᓃᑦ.  

• ᐊᒥᖅᑳᖃᑎᖃᖅᑕᐃᓕᒪᓗᑎᑦ ᓂᕿᒥᒃ, ᐃᒥᕐᓂᒃ, ᓯᒡᒐᓕᐊᒥᒃ, ᑲᑭᐊᖕᓂᑦ, ᐊᓘᑎᓂᒃ, ᑭᒍᑎᓯᐅᑎᓂᒃᓘᓐᓃᑦ.  
• ᐃᓚᖏᑦ ᐃᓐᓇᐃᑦ ᐊᓯᖏᓐᓂᒃ ᐋᓐᓂᐊᓖᑦ ᐱᖃᑦᑕᖅᑐᓪᓘᓐᓃᑦ ᒪᒥᓴᐅᑎᓂᒃ ᐊᑦᑕᕐᓇᕐᑐᒦᑐᐃᓐᓇᕆᐊᓕᑦ 

ᖁᐱᕐᕈᐊᕐᔪᐃᑦ ᐊᓂᖅᑎᕆᔾᔪᑎᒥ ᓄᕙᖕᓂᕐᒥ ᐋᓐᓂᐊᒥᒃ. ᐅᖃᖃᑎᒋᓗᒍ ᐋᓐᓂᐊᕕᖕᒥ ᐃᖅᑲᓇᐃᔭᖅᑏᑦ 
ᖃᐅᔨᒋᐊᕐᓗᑎᑦ ᖃᓄᐃᓕᐅᒃᑲᓐᓂᕈᓐᓇᕐᒪᖔᖅᐱᑦ ᓇᖕᒥᓂᖅ ᓴᐳᑎᓯᒪᓇᓱᒃᓗᑎᑦ.  

• ᐊᒃᑐᐃᓂᖅ ᐃᓄᖕᒥᒃ ᐋᓐᓂᐊᖅᑐᒥᒃ ᖁᐱᕐᕈᐊᕐᔪᐃᑦ ᐊᓂᖅᑎᕆᔾᔪᑎᒥ ᓄᕙᖕᓂᕐᒥ ᖃᓄᐃᑦᑑᓂᖓᓂᒃ b ᐋᓐᓂᐊᒥᒃ 
ᐱᑎᑕᐅᔪᓐᓇᖅᑐᑦ ᒪᒥᓴᐃᔾᔪᑎᓂᒃ ᐱᑎᑦᑕᐃᓕᓗᓂᔾᔪᒃ ᐋᓐᓂᐊᕐᓇᒥᒃ. ᑖᓐᓇ ᐋᖅᑭᒃᑕᐅᓲᖅ ᐱᔾᔪᑕᐅᔪᒥᒃ 
ᐱᔾᔪᑕᐅᔪᒨᖓᓪᓗᓂ.  
 

  


